
Subrahmanya Aradhanam

ಸುಬ್ರಹ್ಮಣ್ಯಾರಾಧನಂ

ಪ್ರಕ್ಷಾಳಿತಪಾಣಿಪಾದಃ
ದೇವಸೇನಾಪತೇ ವಲ್ಲೀದೇವೀಹೃತ್ಕಂಜಮಂದಿರ .

ಯಾವತ್ಪೂಜಾಂ ಕರಿಷ್ಯೇಽಹಂ ಪ್ರಸನ್ನೋ ಭವ ಮೇ ಪ್ರಭೋ ..

ಇತಿ ಸಂಪ್ರಾರ್ಥ್ಯ ಆಸನಂ ಪರಿಕಲ್ಪ್ಯ,ಆಚಮ್ಯ,
ಶುಕ್ಲಾಂಬರಧರಂ ವಿಷ್ಣುಂ ಶಶಿವರ್ಣಂ ಚತುರ್ಭುಜಂ .

ಪ್ರಸನ್ನವದನಂ ವಂದೇ ಸರ್ವವಿಘ್ನೋಪಶಾಂತಯೇ ..

ಪ್ರಾಣಾನಾಯಮ್ಯ ಆದೌ ಗಣಪತಿಪೂಜಾ ಸಂಕಲ್ಪಃ,
ತದೇವ ಲಗ್ನಂ ಸುದಿನಂ ತದೇವ ತಾರಾಬಲಂ ಚಂದ್ರಬಲಂ ತದೇವ .

ವಿದ್ಯಾಬಲಂ ದೈವಬಲಂ ತದೇವ ಲಕ್ಷ್ಮೀಪತೇ ತೇಽಙ್ಘ್ರಿಯುಗಂ ಸ್ಮರಾಮಿ ..

ಕರಿಷ್ಯಮಾಣಸ್ಯ ಕರ್ಮಣಃಅವಿಘ್ನೇನಪರಿಸಮಾಪ್ತ್ಯರ್ಥಂಆದೌಮಹಾಗಣಪತಿಪೂಜಾಂ
ಕರಿಷ್ಯೇ, ತದಂಗಂ ಕಲಶಪೂಜಾಂ ಚ ಕರಿಷ್ಯೇ,ಇತಿ ಸಂಕಲ್ಪ್ಯ,
ಕಲಶಪೂಜಾ- ಕಲಶಂ ಗಂಧಪುಷ್ಪಾಕ್ಷತೈರಭ್ಯರ್ಚ್ಯ, ಕಲಶಂ ಸ್ಪೃಶನ್
ಕಲಶಸ್ಯ ಮುಖೇ ವಿಷ್ಣುಃ ಕಂಠೇ ರುದ್ರಸ್ಸಮಾಶ್ರಿತಃ .
ಮೂಲೇ ತತ್ರ ಸ್ಥಿತೋ ಬ್ರಹ್ಮಾ ಮಧ್ಯೇ ಮಾತೃಗಣಾಃ ಸ್ಮೃತಾಃ ..
ಕುಕ್ಷೌ ತು ಸಾಗರಾಸ್ಸರ್ವೇ ಸಪ್ತದ್ವೀಪಾ ವಸುಂಧರಾ .

ಋಗ್ವೇದೋಽಥಯಜುರ್ವೇದಃ ಸಾಮವೇದೋಽಪ್ಯಥರ್ವಣಃ ..
ಅಂಗೈಶ್ಚ ಸಹಿತಾಃ ಸರ್ವೇ ಕಲಶಾಂಬು ಸಮಾಶ್ರಿತಾಃ .
ಸರ್ವೇ ಸಮುದ್ರಾಃ ಸರಿತಸ್ತೀರ್ಥಾನಿ ಚ ನದಾ ಹ್ರದಾಃ .
ಆಯಾಂತು ದೇವಪೂಜಾರ್ಥಂ ದುರಿತಕ್ಷಯಕಾರಕಾಃ ..
ಗಂಗೇ ಚಯಮುನೇ ಚೈವ ಗೋದಾವರಿ ಸರಸ್ವತಿ .

ನರ್ಮದಾಸಿಂಧುಕಾವೇರ್ಯೋ ಜಲೇ ಕುರುತ ಸನ್ನಿಧಿಂ ..

ಮಂತ್ರಃ -ಆಪೋ ವಾ ಇದಁ ಸರ್ವಂ ವಿಶ್ವಾ ಭೂತಾನ್ಯಾಪಃ ಪ್ರಾಣಾ ವಾ ಆಪಃ ಪಶವ
ಆಪೋಽನ್ನಮಾಪೋಽಮೃತಮಾಪಸ್ಸಮ್ರಾಡಾಪೋವಿರಾಡಾಪಸ್ಸ್ವರಾಡಾಪಶ್ಛಂದಾಁಸ್ಯಾಪೋ
ಜ್ಯೋತೀಁಷ್ಯಾಪೋ ಯಜೂಁಷ್ಯಾಪಸ್ಸತ್ಯಮಾಪಸ್ಸರ್ವಾ  ದೇವತಾ ಆಪೋ
ಭೂರ್ಭುವಸ್ಸುವರಾಪ

ಸುಬ್ರಹ್ಮಣ್ಯಾರಾಧನಂ

ಓಂ ಇತಿ ಜಪಿತ್ವಾ ಕಲಶೋದಕೇನ ಪೂಜಾದ್ರವ್ಯಾಣಿ ದೇವಮಾತ್ಮಾನಂಚ ಪ್ರೋಕ್ಷ್ಯ
ಗಣಪತಿ ಪೂಜಾ .

“ಗಣಾನಾಂ ತ್ವಾ ಗಣಪತಿꣳ ಹವಾಮಹೇ ಕವಿಂ ಕವೀನಾಮುಪಮಶ್ರವಸ್ತಮಂ .

ಜ್ಯೇಷ್ಠರಾಜಂ ಬ್ರಹ್ಮಣಾಂ ಬ್ರಹ್ಮಣಸ್ಪತ ಆನಶ್ಶೃಣ್ವನ್ನೂತಿಭಿಸ್ಸೀದ ಸಾದನಂ .”

ಮಹಾಗಣಪತಿಂ ಧ್ಯಾಯಾಮಿ,ಅಸ್ಮಿನ್ ಬಿಂಬೇಮಹಾಗಣಪತಿಮಾವಾಹಯಾಮಿ
..

ಮಹಾಗಣಪತಯೇ ನಮಃ ಆಸನಂ ಸಮರ್ಪಯಾಮಿ .ಪಾದ್ಯಂ ಸಮರ್ಪಯಾಮಿ
.ಅರ್ಘ್ಯಂ
ಸಮರ್ಪಯಾಮಿ .ಆಚಮನೀಯಂ ಸಮರ್ಪಯಾಮಿ .ಸ್ನಾನಂ ಸಮರ್ಪಯಾಮಿ
.ಸ್ನಾನಾನಂತರಂ
ಆಚಮನೀಯಂಸಮರ್ಪಯಾಮಿ .ವಸ್ತ್ರಾಣಿಸಮರ್ಪಯಾಮಿ .ಯಜ್ಞೋಪವೀತಂ
ಸಮರ್ಪಯಾಮಿ .

ಗಂಧಾನ್ ಧಾರಯಾಮಿ . ಗಂಧೋಪರಿ ಅಕ್ಷತಾನ್ ಸಮರ್ಪಯಾಮಿ . ಪುಷ್ಪೈಃ
ಪೂಜಯಾಮಿ ..

ಓಂ ಸುಮುಖಾಯ ನಮಃ ಏಕದಂತಾಯ . ಕಪಿಲಾಯ . ಗಜಕರ್ಣಕಾಯ .

ಲಂಬೋದರಾಯ .

ವಿಕಟಾಯ .ವಿಘ್ನರಾಜಾಯ .ಗಣಾಧಿಪಾಯ .ಧೂಮಕೇತವೇ .ಗಣಾಧ್ಯಕ್ಷಾಯ .

ಭಾಲಚಂದ್ರಾಯ . ಗಜಾನನಾಯ . ವಕ್ರತುಂಡಾಯ . ಶೂರ್ಪಕರ್ಣಾಯ .

ಹೇರಂಬಾಯ .

ಸ್ಕಂದಪೂರ್ವಜಾಯ .ಮಹಾಗಣಾಧಿಪತಯೇ ನಮಃ .ನಾನಾವಿಧಪತ್ರಪುಷ್ಪಾಣಿ
ಸಮರ್ಪಯಾಮಿ ..

ಧೂಪಮಾಘ್ರಾಪಯಾಮಿ . ದೀಪಂ ದರ್ಶಯಾಮಿ . ಧೂಪದೀಪಾನಂತರಂ
ಆಚಮನೀಯಂ
ಸಮರ್ಪಯಾಮಿ . ಓಂ ಭೂರ್ಭುವಸ್ಸುವಃ . ತತ್ಸವಿತುರ್ವರೇಣ್ಯಂ ಭರ್ಗೋ
ದೇವಸ್ಯ
ಧೀಮಹಿ .ಧಿಯೋಯೋ ನಃ ಪ್ರಚೋದಯಾತ್ .ದೇವ ಸವಿತಃ ಪ್ರಸುವ .ಸತ್ಯಂ
ತ್ವರ್ತೇನ ಪರಿಷಿಂಚಾಮಿ .ಅಮೃತೋಪಸ್ತರಣಮಸಿ ಓಂ ಪ್ರಾಣಾಯ ಸ್ವಾಹಾ,ಓಂ
ಅಪಾನಾಯ ಸ್ವಾಹಾ, ಓಂ ವ್ಯಾನಾಯ ಸ್ವಾಹಾ, ಓಂ ಉದಾನಾಯ ಸ್ವಾಹಾ, ಓಂ
ಸಮಾನಾಯ ಸ್ವಾಹಾ,
ಓಂ ಬ್ರಹ್ಮಣೇ ಸ್ವಾಹಾ,ಬ್ರಹ್ಮಣಿ ಮ ಆತ್ಮಾಽಮೃತತ್ತ್ವಾಯ .ಮಹಾಗಣಪತಯೇ
ನಮಃ..........ನಿವೇದಯಾಮಿ ಮಹಾಗಣಪತಯೇ ನಮಃ ಮಧ್ಯೇ ಮಧ್ಯೇ
ಪಾನೀಯಂ

ಸಮರ್ಪಯಾಮಿ . ಮಹಾಗಣಪತಯೇ ನಮಃ ತಾಂಬೂಲಂ ಸಮರ್ಪಯಾಮಿ .

ಮಹಾಗಣಪತಯೇ
ನಮಃ ನೀರಾಜನಂ ಸಮರ್ಪಯಾಮಿ .

ವಕ್ರತುಂಡ ಮಹಾಕಾಯ ಸೂರ್ಯಕೋಟಿಸಮಪ್ರಭ .

ಅವಿಘ್ನಂ ಕುರು ಮೇ ದೇವ ಸರ್ವಕಾರ್ಯೇಷು ಸರ್ವದಾ ..

ಮಹಾಗಣಪತಯೇ ನಮಃಮಂತ್ರಪುಷ್ಪಂ ಸಮರ್ಪಯಾಮಿ .ಮಹಾಗಣಪತಯೇ
ನಮಃ
ಪ್ರದಕ್ಷಿಣನಮಸ್ಕಾರಾನ್ಸಮರ್ಪಯಾಮಿ .ಸರ್ವೋಪಚಾರಪೂಜಾಸ್ಸಮರ್ಪಯಾಮಿ
..

ಮಂತ್ರಹೀನಂ ಕ್ರಿಯಾಹೀನಂ ಭಕ್ತಿಹೀನಂ ಗಣಾಧಿಪ .

ಪೂಜಿತಂಯನ್ಮಯಾ ದೇವ ಪರಿಪೂರ್ಣಂ ತದಸ್ತು ತೇ .

ಅನಯಾ ಪೂಜಯಾ ಶ್ರೀಮಹಾಗಣಪತಿಃ ಪ್ರೀಯತಾಂ ..

ಸಂಕಲ್ಪಃ-ಮಮೋಪಾತ್ತ ಸಮಸ್ತ ದುರಿತ ಕ್ಷಯದ್ವಾರಾ ಶ್ರೀಪರಮೇಶ್ವರ
ಪ್ರೀತ್ಯರ್ಥಂ, ಶುಭೇ ಶೋಭನೇ ಮುಹೂರ್ತೇ ಅದ್ಯ ಬ್ರಹ್ಮಣಃ ದ್ವಿತೀಯಪರಾರ್ಧೇ
ಶ್ವೇತವರಾಹಕಲ್ಪೇ ವೈವಸ್ವತಮನ್ವಂತರೇ ಅಷ್ಟಾವಿಂಶತಿತಮೇ ಕಲೌ ಯುಗೇ
ಪ್ರಥಮೇ ಪಾದೇ ಜಂಬೂದ್ವೀಪೇ ಭಾರತವರ್ಷೇ ಭರತಖಂಡೇ ಮೇರೋರ್ದಕ್ಷಿಣೇ
ಪಾಶ್ವೇ ಶಕಾಬ್ದೇ ಅಸ್ಮಿನ್ ವರ್ತಮಾನೇ ವ್ಯಾವಹಾರಿಕೇ
ಪ್ರಭವಾದಿಷಷ್ಟಿಸಂವತ್ಸರಾಣಾಂ ಮಧ್ಯೇ.....ನಾಮ
ಸಂವತ್ಸರೇ.....ಅಯನೇ.....ಋತೌ.....ಮಾಸೇ.....ಪಕ್ಷೇ
.....ವಾಸರಯುಕ್ತಾಯಾಂ.....ನಕ್ಷತ್ರಯುಕ್ತಾಯಾಂ
ಶುಭಯೋಗ ಶುಭಕರಣೈವಂ ಗುಣ ವಿಶೇಷಣ
ವಿಶಿಷ್ಟಾಯಾಂ ಅಸ್ಯಾಂ.....ಶುಭತಿಥೌ ಅಸ್ಮಾಕಂ ಸಕುಟುಂಬಾನಾಂ
ಶ್ರೀವಲ್ಲೀದೇವಸೇನಾಸಮೇತಶ್ರೀಸುಬ್ರಹ್ಮಣ್ಯಪ್ರಸಾದ ಸಿದ್ಧ್ಯರ್ಥಂ, ತತ್ಪ್ರಸಾದೇನ
ಶ್ರೀವಲ್ಲೀದೇವಸೇನಾ ಸಮೇತ ಶ್ರೀಸುಬ್ರಹ್ಮಣ್ಯೇಶ್ವರ ಮುದ್ದಿಶ್ಯ ಯಾವಚ್ಛಕ್ಯಂ
ಧ್ಯಾನಾವಾಹನಾದಿ ಷೋಡಶೋಪಚಾರ ಪೂಜಾಂ ಕರಿಷ್ಯೇ ..ಅಪಉಪಸ್ಪೃಶ್ಯ,
ವಿಘ್ನೇಶ್ವರ ಮುದ್ವಾಸ್ಯ ..
ಪ್ರಾಣಪ್ರತಿಷ್ಠಾ-ಓಂ ಅಸ್ಯ ಶ್ರೀವಲ್ಲೀದೇವಸೇನಾಸಮೇತ ಶ್ರೀಸುಬ್ರಹ್ಮಣ್ಯೇಶ್ವರ
ಪ್ರಾಣ ಪ್ರತಿಷ್ಠಾ ಮಹಾಮಂತ್ರಸ್ಯ -ಬ್ರಹ್ಮ ವಿಷ್ಣು ಮಹೇಶ್ವರಾ ಋಷಯಃ .
ಋಗ್ಯಜುಸ್ಸಾಮಾಥರ್ವಾಣಿ ಛಂದಾಂಸಿ .ಪ್ರಾಣಶಕ್ತಿಃ ಪರಾ ದೇವತಾ .

ಹ್ರಾಂ ಬೀಜಂ .ಹ್ರೀಂ ಶಕ್ತಿಃ .ಹ್ರೂಂ ಕೀಲಕಂ . ಶ್ರೀವಲ್ಲೀದೇವಸೇನಾಸಮೇತ
ಶ್ರೀಸುಬ್ರಹ್ಮಣ್ಯೇಶ್ವರ ಪ್ರಾಣಪ್ರತಿಷ್ಠಾರ್ಥೇ ಜಪೇ ವಿನಿಯೋಗಃ .
ಅಥ ಕರನ್ಯಾಸಃ .

ಹ್ರಾಂ ಅಂಗುಷ್ಠಾಭ್ಯಾಂ ನಮಃ .
ಹ್ರೀಂ ತರ್ಜನೀಭ್ಯಾಂ ನಮಃ .
ಹ್ರೂಂ ಮಧ್ಯಮಾಭ್ಯಾಂ ನಮಃ .
ಹ್ರೈಂ ಅನಾಮಿಕಾಭ್ಯಾಂ ನಮಃ .
ಹ್ರೌಂ ಕನಿಷ್ಠಿಕಾಭ್ಯಾಂ ನಮಃ .
ಹ್ರಃ ಕರತಲಕರಪೃಷ್ಠಾಭ್ಯಾಂ ನಮಃ .ಏವಂ ಹೃದಯಾದಿನ್ಯಾಸಃ .
ಭೂರ್ಭುವಸ್ಸ್ವರೋಮಿತಿ ದಿಗ್ಬಂಧಃ .ಧ್ಯಾನಂ-
ರಕ್ತಾಂಭೋಧಿಸ್ಥಪೋತೋಲ್ಲಸದರುಣ ಸರೋಜಾಧಿರೂಢಾ ಕರಾಬ್ಜೈಃ
ಪಾಶಂ ಕೋದಂಡಮಿಕ್ಷೂದ್ಭವ ಮಳಿಗುಣಮಪ್ಯಂಕುಶಂ ಪಂಚಬಾಣಾನ್ .

ವಿಭ್ರಾಣಾಽಸೃಕ್ಕಪಾಲಂ ತ್ರಿನಯನ ಲಸಿತಾ ಪೀನವಕ್ಷೋರುಹಾಢ್ಯಾ
ದೇವೀ ಬಾಲಾರ್ಕವರ್ಣಾ ಭವತು ಸುಖಕರೀ ಪ್ರಾಣಶಕ್ತಿಃ ಪರಾ ನಃ ..
ಓಂ ಆಂ ಹ್ರೀಂ ಕ್ರೋಂ ಯಂ ರಂ ಲಂ ವಂ ಶಂ ಷಂ ಸಂ ಹ್ರೌಂ ಹಂಸಃ ಸೋಹಂ
ಸೋಹಂ ಹಂಸಃ ಅಸ್ಯ ಪ್ರಾಣಾಃ ಮಮ ಪ್ರಾಣಾಃ ಶ್ರೀವಲ್ಲೀದೇವಸೇನಾಸಮೇತ
ಶ್ರೀಸುಬ್ರಹ್ಮಣ್ಯೇಶ್ವರಜೀವೋ ಮಮ ಜೀವಃ ವಾಙ್ಮನಶ್ಚಕ್ಷುಃ ಶ್ರೋತ್ರ ಜಿಹ್ವಾ
ಘ್ರಾಣ ಪ್ರಾಣಾಪಾನವ್ಯಾನೋದಾನಸಮಾನೈಃ ಸಹ ಇಹಾಗತ್ಯ ಸುಖಂ ಚಿರಂ
ತಿಷ್ಠಂತು
ಸ್ವಾಹಾ .

ಮಂತ್ರಃ- ಅಸುನೀತೇ ಪುನರಸ್ಮಾಸು ಚಕ್ಷುಃ ಪುನಃ ಪ್ರಾಣಮಿಹ ನೋ ಧೇಹಿ
ಭೋಗಂ .

ಜ್ಯೋಕ್ಪಶ್ಯೇಮ ಸೂರ್ಯಮುಚ್ಚರಂತಮನುಮತೇ ಮೃಡಯಾ ನಸ್ಸ್ವಸ್ತಿ .ಅಮೃತಂ
ವೈ ಪ್ರಾಣಾಃ ಅಮೃತಮಾಪಃ ಪ್ರಾಣಾನೇವಯಥಾಸ್ಥಾನಮುಪಹ್ವಯತೇ ..

ಸ್ವಾಮಿನ್ ಸರ್ವಜಗನ್ನಾಥ ಯಾವತ್ಪೂಜಾವಸಾನಕಂ .

ತಾವತ್ತ್ವಂ ಪ್ರೀತಿಭಾವೇನ ಬಿಂಬೇಽಸ್ಮಿನ್ ಸನ್ನಿಧಿಂ ಕುರು ..

ಆವಾಹಿತೋ ಭವ .ಸ್ಥಾಪಿತೋ ಭವ .ಸನ್ನಿಹಿತೋ ಭವ .ಸನ್ನಿರುದ್ಧೋ ಭವ .

ಅವಕುಂಠಿತೋ ಭವ .ಸುಪ್ರಸನ್ನೋ ಭವ .ವರದೋ ಭವ .ಸ್ವಾಮಿನ್ ಪ್ರಸೀದ
ಪ್ರಸೀದ ..

ಮಂತ್ರಃ-ಆ ತ್ವಾ ವಹಂತು ಹರಯಸ್ಸಚೇತಸಃ ಶ್ವತೈರಶ್ಚೈಸ್ಸಹ ಕೇತುಮದ್ಭಿಃ .
ವಾತಾ ಜಿತೈರ್ಬಲವದ್ಭಿರ್ಮನೋಜವೈರಾಯಾಹಿ ಶೀಘ್ರಂ ಮಮ ಹವ್ಯಾಯ
ಶರ್ವೋಂ ..

..ಇತಿ ಜಪಿತ್ವಾ ಅಕ್ಷತಾನ್ ಪುಷ್ಪಾಣಿ ಚ ದೇವತೋಪರಿ ಪ್ರಕ್ಷಿಪೇತ್ ..

ಪ್ರಾಣಪ್ರತಿಷ್ಠಾಂತೇ ಕಿಂಚಿನ್ನಿವೇದನಂ ಕುರ್ಯಾತ್ ..

ಪೀಠಪೂಜಾ- ಗುಂ ಗುರುಭ್ಯೋ ನಮಃ . ಗಂ ಗಣಪತಯೇ ನಮಃ .
ಆಧಾರಶಕ್ತ್ಯೈ ನಮಃ . ಮೂಲಪ್ರಕೃತ್ಯೈ ನಮಃ . ಆದಿಕೂರ್ಮಾಯ ನಮಃ .

ಅನಂತಾಯ ನಮಃ .
ಪೃಥಿವ್ಯೈ ನಮಃ . ಶ್ವೇತಛತ್ರಾಯ ನಮಃ .ಸಿತಚಾಮರಾಭ್ಯಾಂ ನಮಃ .
ಧರ್ಮಕಂದಾಯ ನಮಃ .ಜ್ಞಾನನಾಳಾಯ ನಮಃ .ವೈರಾಗ್ಯಕರ್ಣಿಕಾಯ ನಮಃ .
ಐಶ್ವರ್ಯ ಪತ್ರಾಯ ನಮಃ .ಯೋಗಪೀಠಪದ್ಮಾಯ ನಮಃ ..
ಪೀಠ ಶಕ್ತಿಪೂಜಾ-ವಾಮಾಯೈ ನಮಃ .ಜ್ಯೇಷ್ಠಾಯೈ ನಮಃ . ಶ್ರೇಷ್ಠಾಯೈ ನಮಃ .
ರೌದ್ರ್ಯೈ ನಮಃ . ಕಾಳ್ಯೈ ನಮಃ . ಕಲವಿಕರಣ್ಯೈ ನಮಃ .ಬಲವಿಕರಣ್ಯೈ ನಮಃ .
ಬಲಾಯೈ ನಮಃ .ಬಲಪ್ರಮಥಿನ್ಯೈ ನಮಃ .ಸರ್ವಭೂತದಮನ್ಯೈ ನಮಃ .
ಮನೋನ್ಮನ್ಯೈ ನಮಃ .ಓಂ ನಮೋ ಭಗವತೇ ಸಕಲ ಗುಣಾತ್ಮಶಕ್ತಿಯುಕ್ತಾಯ
ಅನಂತಾಯಮಹಾಯೋಗಪೀಠಾತ್ಮನೇ ನಮಃ ..
ಶಂಖಪೂಜಾ- ಶಂಖಾಧಾರಂ ಪ್ರಕ್ಷಾಳ್ಯ . ಶಂಖಾಧಾರಾಯ ನಮಃ ಇತಿ ಆಧಾರಂ
ನಿಕ್ಷಿಪ್ಯ . ಶಂಖಂ ಪ್ರಕ್ಷಾಳ್ಯ ಆಧಾರೇ ವಿನ್ಯಸ್ಯ .ಪಾಂಚಜನ್ಯಾಯ ನಮಃ .
ಪರ್ಜನ್ಯಾಯ ನಮಃ .ಧವಳಾಯ ನಮಃ .ಸುಸ್ವನಾಯ ನಮಃ .ಇತ್ಯಕ್ಷತಾದಿಭಿಃ
ಶಂಖಮಭ್ಯರ್ಚ್ಯ .ಜಲೇನ ಶಂಖಮಾಪೂರ್ಯ ಹಸ್ತೇನ ಸಂಸ್ಪೃಶ್ಯ
ಶಂಖಂ ಚಂದ್ರಾರ್ಕದೈವತ್ಯಂ ಮಧ್ಯೇ ವರುಣದೈವತಂ .

ಪೃಷ್ಠೇ ಪ್ರಜಾಪತಿಂ ವಿದ್ಯಾದಗ್ರೇ ಗಂಗಾಂ ಸರಸ್ವತೀಂ ..

ಶಂಖಮೂಲೇ ಸ್ಥಿತೋ ಬ್ರಹ್ಮಾ ಶಂಖಮಧ್ಯೇ ಸರಸ್ವತೀ .

ಶಂಖಾಗ್ರೇ ಸರ್ವತೀರ್ಥಾನಿ ತಸ್ಮಾಚ್ಛಾಂಖಂ ಪ್ರಪೂಜಯೇ ..

ಸುಬ್ರಹ್ಮಣ್ಯಮೂಲಮಂತ್ರಂ ಅಷ್ಟವಾರಂ ಜಪಿತ್ವಾ ಬಿಂಬಂ ಪೂಜಾದ್ರವ್ಯಾಣಿ
ಆತ್ಮಾನಂ
ಚ ಶಂಖತೀರ್ಥೇನ ಪ್ರೋಕ್ಷ್ಯ . ಗಾಯತ್ರ್ಯಾ ಪುನಶ್ಶಂಖಂ ಪೂರಯಿತ್ವಾ ಮೂಲೇನ
ದೇವತಾಮಾವಾಹ್ಯ ಸಮಸ್ತೋಪಚಾರಾನ್ ಸಮರ್ಪಯಾಮಿಇತಿ ಪೂಜಯೇತ್ ..

ಸುಬ್ರಹ್ಮಣ್ಯಪೂಜಾಕ್ರಮಃ ..
ಸುಬ್ರಹ್ಮಣ್ಯಮಜಂ ಶಾಂತಂ ಕುಮಾರಂ ಕರುಣಾಲಯಂ .

ಕಿರೀಟಹಾರಕೇಯೂರಮಣಿಕುಂಡಲಮಂಡಿತಂ .. 1..

ಷಣ್ಮುಖಂ ದ್ವಾದಶಭುಜಂ ಶೂಲಾದ್ಯಾಯುಧಧಾರಿಣಂ .

ಸ್ಮಿತವಕ್ತ್ರಂ ಪ್ರಸನ್ನಾಭಂ ಸ್ತೂಯಮಾನಂ ಸದಾ ಬುಧೈಃ .. 2..
ವಲ್ಲೀದೇವೀಪ್ರಾಣನಾಥಂ ವಾಂಛಿತಾರ್ಥಪ್ರದಾಯಕಂ .

ಸಿಂಹಾಸನೇ ಸುಖಾಸೀನಂ ಸೂರ್ಯಕೋಟಿಸಮಪ್ರಭಂ .

ದೇವಂ ವಂದೇ ಸದಾ ಭಕ್ತ್ಯಾ ಸ್ವಾಂತಃ ಕರಣನಿರ್ಮಲಃ .. 3..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯಂ ಧ್ಯಾಯಾಮಿ ..

ಆವಾಹಯಾಮಿ ವಿಶ್ವೇಶಂ ಸ್ಕಂದಂ ಸರ್ವಗುಣಾಕರಂ .

ಸರ್ವದುಷ್ಕೃತಿವಿಧ್ವಂಸಂ ಸಾಕ್ಷಾದ್ರುದ್ರಸ್ವರೂಪಿಣಂ .. 4..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಂ ಆವಾಹಯಾಮಿ ..

ಸುವರ್ಣವಜ್ರಮಾಣಿಕ್ಯಪುಷ್ಯರಾಗಾದಿಸುಂದರಂ .

ತುಭ್ಯಂ ಸಿಂಹಾಸನಂ ದಾಸ್ಯೇ ಪ್ರಸೀದ ಮಮ ಸರ್ವದಾ .. 5..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ -
ರತ್ನ ಖಚಿತ ಸಿಂಹಾಸನಂ ಸಮರ್ಪಯಾಮಿ ..

ಭಕ್ತಮಂದಾರಪಾದಾಬ್ಜಂ ಸಂಸಾರಾರ್ಣವತಾರಕ .

ಪಾದ್ಯಂ ಗೃಹಾಣ ವರದ ಪಾಪಾರಣ್ಯಾಶುಶುಕ್ಷಣೇ .. 6..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ಪಾದ್ಯಂ
ಸಮರ್ಪಯಾಮಿ ..

ಕರ್ಪೂರಾಗರುಕಸ್ತೂರೀಸುಪುಷ್ಪೈರ್ಮಿಶ್ರಿತೋದಕಂ .

ಅರ್ಘ್ಯಂ ಗೃಹಾಣ ದೇವೇಶ ಕರುಣಾವರುಣಾಲಯ .. 7..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ಅರ್ಘ್ಯಂ
ಸಮರ್ಪಯಾಮಿ ..

ತುಂಗಭದ್ರಾ ಕೃಷ್ಣವೇಣೀ ಕಾವೇರೀ ಚ ಪಿನಾಕಿನೀ .

ತಾಸಾಂ ಪಾನೀಯಮಾನೀಯ ದದಾಮ್ಯಾಚಮನೀಯಕಂ .. 8..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ಆಚಮನೀಯಂ
ಸಮರ್ಪಯಾಮಿ ..

ಗೀರ್ವಾಣಾನೀಕಿನೀನಾಥ ಪ್ರಣತಾರ್ತಿಪ್ರಭಂಜನ .

ಮಧುಪರ್ಕಂ ಗೃಹಾಣೇದಂ ಪಾಹಿ ಮಾಂ ಕರುಣಾನಿಧೇ .. 9..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ಮಧುಪರ್ಕಂ
ಸಮರ್ಪಯಾಮಿ ..

ಶರ್ಕರಾಮಧುಗೋಕ್ಷೀರಫಲಸಾರಘೃತೈರ್ಯುತಂ .

ಪಂಚಾಮೃತಸ್ನಾನಮಿದಂ ಬಾಹುಲೇಯ ಗೃಹಾಣ ಭೋ .. 10..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯನಮಃ ಪಂಚಾಮೃತಸ್ನಾನಂ
ಸಮರ್ಪಯಾಮಿ ..

(ಪಂಚಾಮೃತಮೇಲನ ಮಂತ್ರಾಃ-
(1)ಪಯಃ = (milk) - “ಆಪ್ಯಾಯಸ್ವ ಸಮೇತು ತೇ ವಿಶ್ವತಃ ಸೋಮ ವೃಷ್ಣಿಯಂ .

ಭವಾ ವಾಜಸ್ಯ ಸಂಗ್ಥೇ .”

(2)ದಧಿ = (curd) - “ದಧಿಕ್ರಾವ್ಣ್ಣೋ ಅಕಾರಿಷಂ ಜಿಷ್ಣೋರಶ್ವಸ್ಯ

ವಾಜಿನಃ .ಸುರಭಿ ನೋ ಮುಖಾ ಕರತ್ ಪ್ರಣ ಆಯೂಁಷಿ  ತಾರಿಷತ್ .”

(3)ಆಜ್ಯಂ = - (ghee) “ಶುಕ್ರಮಸಿ ಜ್ಯೋತಿರಸಿ ತೇಜೋಂಸಿ ದೇವೋ
ವಸ್ಸವಿತೋತ್ಪುನಾತ್ವಚ್ಛಿದ್ರೇಣ ಪವಿತ್ರೇಣ ವಸೋಸ್ಸೂರ್ಯಸ್ಯ ರಶ್ಮಿಭಿಃ .”
(4)ಮಧು = (honey)- “ಮಧು ವಾತಾ ಋತಾಯತೇ ಮಧುಕ್ಷರಂತಿ ಸಿಂಧವಃ .
ಮಾಧ್ವೀರ್ನಸ್ಸಂತ್ವೋಷಧೀಃ .”
(5) ಶರ್ಕರಾ = (sugar) - “ಸ್ವಾದುಃ ಪವಸ್ವ ದಿವ್ಯಾಯ ಜಿನ್ವನೇ
ಸ್ವಾದುರಿಂದ್ರಾಯ ಸುಹವೇ ತು ನಾಮ್ನೇ . ಸ್ವಾದುರ್ಮಿತ್ರಾಯಾ ವರುಣಾಯ
ವಾಯವೇ
ಬೃಹಸ್ಪತಯೇ ಮಧುಮಾಁ ಅದಾಭ್ಯಃ .”)
ಫಲೋದಕಂ = (fruit juice) - “ಯಾಃ ಫಲಿನೀರ್ಯಾ ಅಫಲಾ ಅಪುಷ್ಪಾ ಯಾಶ್ಚ
ಪುಷ್ಪಿಣೀಃ .
ಬೃಹಸ್ಪತಿಪ್ರಸೂತಾಸ್ತಾ ನೋ ಮುಂಚಂತ್ವಁಹಸಃ .”
ಗಂಗಾದಿಪುಣ್ಯತೀರ್ಥೇಭ್ಯಃ ಸಮಾಹೃತ್ಯ ಸುವಾಸಿತಂ .

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯನಮಃರಂಫಲೋದಕೇನ
ಸ್ನಪಯಾಮಿ ..

ಶುದ್ಧೋದಕಸ್ನಾನಮಿದಂ ಗೃಹಾಣ ಶಿಖಿವಾಹನ ..

ಮಂತ್ರಃ - ಆಪೋಹಿಷ್ಠಾ ಮಯೋ ಭುವಃ . ತಾ ನ ಊರ್ಜೇ ದಧಾತನ . ಮಹೇ
ರಣಾಯ
ಚಕ್ಷಸೇ .ಯೋ ವಶ್ಶಿವತಮೋ ರಸಃ . ತಸ್ಯ ಭಾಜಯತೇಹ ನಃ .ಉಶತೀರಿವ
ಮಾತರಃ . ತಸ್ಮಾ ಅರಂ ಗಮಾಮ ವಃ . ಯಸ್ಯ ಕ್ಷಯಾಯ ಜಿನ್ವಥ . ಆಪೋ
ಜನಯಥಾ
ಚ ನಃ ..
ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯನಮಃ ಶುದ್ಧೋದಕಸ್ನಾನಂ
ಸಮರ್ಪಯಾಮಿ ..

ಏಲಾಲವಂಗಕಸ್ತೂರೀಕರ್ಪೂರಾದಿಸುವಾಸಿತೈಃ .
ತೀರ್ಥೈರಾಚಮ್ಯತಾಂ ದೇವ ಗಂಗಾಧರಸುತಾವ್ಯಯ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ,ಆಚಮನೀಯಂ
ಸಮರ್ಪಯಾಮಿ ..

ಮಂತ್ರಃ- “ಅಭಿವಸ್ತ್ರಾ ಸುವಸನಾನ್ಯರ್ಷಾಭಿ ಧೇನೋಸ್ಸುದುಘಾಃ ಪೂಯಮಾನಾಃ .
ಅಭಿಚಂದ್ರಾ ಭರ್ತವೇ ನೋ ಹಿರಣ್ಯೋಽಭ್ಯಶ್ವಾನ್ ರಥಿನೋ ದೇವ ಸೋಮ ..”

ದುಕೂಲವಸ್ತ್ರಯುಗಳಂ ಮುಕ್ತಾಜಾಲಸಮನ್ವಿತಂ .

ಪ್ರತಿಗೃಹ್ಣೀಷ್ವ ಗಾಂಗೇಯ ಭಕ್ತಾಪದ್ಭಂಜನಕ್ಷಮ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ವಸ್ತ್ರಯುಗ್ಮಂ
ಸಮರ್ಪಯಾಮಿ ..

ಮಂತ್ರಃ- “ಯಜ್ಞೋಪವೀತಂ ಪರಮಂ ಪವಿತ್ರಂ ಪ್ರಜಾಪತೇರ್ಯತ್ಸಹಜಂ
ಪುರಸ್ತಾದಾಯುಷ್ಯಮಗ್ರಿಯಂ ಪ್ರತಿಮುಂಚ ಶುಭ್ರಂಯಜ್ಞೋಪವೀತಂ ಬಲಮಸ್ತು
ತೇಜಃ ..”
ರಾಜತಂ ಬ್ರಹ್ಮಸೂತ್ರಂಚ ಕಾಂಚನಂಚೋತ್ತರೀಯಕಂ .

ಸುಬ್ರಹ್ಮಣ್ಯ ಮಹಾಭಾಗ ಗೃಹಾಣ ಸುರನಾಯಕ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯನಮಃ ಯಜ್ಞೋಪವೀತಂ
ಸಮರ್ಪಯಾಮಿ ..

ನಿತ್ಯಾಗ್ನಿಹೋತ್ರಸಂಭೂತಂ ವಿರಜಾಹೋಮಪಾವಿತಂ .

ಗೃಹಾಣ ಭಸ್ಮ ಹೇ ಸ್ವಾಮಿನ್ ಭಕ್ತಾನಾಂ ಭೂತಿದಾಯಕ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ಧಾರಣಾರ್ಥಂ
ಭಸ್ಮ ಸಮರ್ಪಯಾಮಿ ..

ಮಂತ್ರಃ-
“ಗಂಧದ್ವಾರಾಂ ದುರಾಘರ್ಷಾಂ ನಿತ್ಯಪುಷ್ಟಾಂ ಕರೀಷಿಣೀಂ .

ಈಶ್ವರೀಂ ಸರ್ವಭೂತಾನಾಂ ತ್ವಾಮಿಹೋಪಹ್ವಯ ಶ್ರಿಯಂ ..”

ಕಸ್ತೂರೀಕುಂಕುಮಾದ್ಯೈಶ್ಚ ವಾಸಿತಂ ಸಹಿಮೋದಕಂ .

ಗಂಧಂ ವಿಲೇಪನಾರ್ಥಾಯ ಗೃಹಾಣ ಕ್ರೌಂಚದಾರಣ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ಗಂಧಾನ್
ಧಾರಯಾಮಿ ..

ಅಕ್ಷತಾ ಧವಳಾ ದಿವ್ಯಾಶ್ಶಾಲೀಯಾಸ್ತಂಡುಲಾಶ್ಶುಭಾಃ .
ಕಾಂಚನಾಕ್ಷತಸಂಯುಕ್ತಾ ಗೃಹ್ಯಂತಾಂ ಶಂಭುನಂದನ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ಅಕ್ಷತಾನ್
ಸಮರ್ಪಯಾಮಿ ..

ಪುನ್ನಾಗವಕುಳಾಶೋಕನೀಪಪಾಟಲಿಜಾನಿ ಚ .

ವಾಸಂತಿಕಾಬಿಲ್ವಜಾಜೀಪುಷ್ಪಾಣಿ ಸ್ವೀಕುರು ಪ್ರಭೋ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ನಾನಾವಿಧ
ಪುಷ್ಪಾಣಿ ಸಮರ್ಪಯಾಮಿ ..

ಅಂಗಪೂಜಾ ..ಸುರವಂದಿತಪಾದಾಯ ನಮಃ -ಪಾದೌ ಪೂಜಯಾಮಿ .

ಮುಕುರಾಕಾರಜಾನವೇ ನಮಃ - ಜಾನುನೀ ಪೂಜಯಾಮಿ . ಕರಿರಾಜಕರೋರವೇ
ನಮಃ -ಊರೂ ಪೂಜಯಾಮಿ .

ರತ್ನಕಿಂಕಿಣಿಕಾಯುಕ್ತಕಟಯೇ ನಮಃ - ಕಟಿಂ ಪೂಜಯಾಮಿರಂ .ಗುಹಾಯ ನಮಃ
-

ಗುಹ್ಯಂ ಪೂಜಯಾಮಿ . ಹೇರಂಬಸಹೋದರಾಯ ನಮಃ - ಉದರಂ
ಪೂಜಯಾಮಿ .

ಸುನಾಭಯೇ ನಮಃ - ನಾಭಿಂ ಪೂಜಯಾಮಿ . ಸುಹೃದೇ ನಮಃ - ಹೃದಯಂ
ಪೂಜಯಾಮಿ .

ವಿಶಾಲವಕ್ಷಸೇ ನಮಃ -ವಕ್ಷಃ ಪೂಜಯಾಮಿ .

ಕೃತ್ತಿಕಾಸ್ತನಂಧಯಾಯ ನಮಃ -ಸ್ತನೌ ಪೂಜಯಾಮಿ .

ಶತ್ರುಜಯೋರ್ಜಿತಬಾಹವೇ ನಮಃ -ಬಾಹೂನ್ ಪೂಜಯಾಮಿ .

ಶಕ್ತಿಹಸ್ತಾಯ ನಮಃ - ಹಸ್ತಾನ್ ಪೂಜಯಾಮಿ . ಪುಷ್ಕರಸ್ರಜೇ ನಮಃ - ಕಂಠಾನ್
ಪೂಜಯಾಮಿ .

ಷಣ್ಮುಖಾಯ ನಮಃ -ಮುಖಾನಿ ಪೂಜಯಾಮಿ .ಸುನಾಸಾಯ ನಮಃ -ನಾಸಿಕಾಃ
ಪೂಜಯಾಮಿ .

ದ್ವಿಷಣ್ಣೇತ್ರಾಯ ನಮಃ -ನೇತ್ರಾಣಿ ಪೂಜಯಾಮಿ .

ಹಿರಣ್ಯಕುಂಡಲಾಯ ನಮಃ - ಕರ್ಣಾನ್ ಪೂಜಯಾಮಿ .

ಭಾಲನೇತ್ರಸುತಾಯ ನಮಃ -ಫಾಲಾನಿ ಪೂಜಯಾಮಿ .

ವೇದಶಿರೋವೇದ್ಯಾಯ ನಮಃ - ಶಿರಾಂಸಿ ಪೂಜಯಾಮಿ .

ಸೇನಾಪತಯೇ ನಮಃ -ಸರ್ವಾಣ್ಯಂಗಾನಿ ಪೂಜಯಾಮಿ .

(ಅಷ್ಟೋತ್ತರಶತನಾಮಾರ್ಚನಂ ಅಷ್ಟೋತ್ತರ ಸಹಸ್ರನಾಮಾರ್ಚನಂ
ವಲ್ಲೀದೇವಸೇನಯೋರಪ್ಯಷ್ಟೋತ್ತರಶತನಾಮಾರ್ಚನೇ ಕುರ್ಯಾತ್ ..)

ಮಂತ್ರಃ-
ಧೂರಸಿ ಧೂರ್ವ ಧೂರ್ವಂತಂ ತಂಯೋಽಸ್ಮಾನ್ ಧೂರ್ವತಿ ತಂ ಧೂರ್ವ
ಯಂ ವಯಂ ಧೂರ್ವಾಮಃ ..”
ದಶಾಂಗಂ ಗುಗ್ಗುಲೂಪೇತಂ ಸುಗಂಧಿ ಸುಮನೋಹರಂ .

ಕಪಿಲಾಘೃತಸಂಯುಕ್ತಂ ಧೂಪಂ ಗೃಹ್ಣೀಷ್ವ ಷಣ್ಮುಖ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯನಮಃ ಧೂಪಮಾಘ್ರಾಪಯಾಮಿ
..

ಮಂತ್ರಃ-
“ಉದ್ದೀಪ್ಯಸ್ವ ಜಾತವೇದೋಽಪಘ್ನನ್ನಿರೃತಿಂ ಮಮ .ಪಶೂಁಶ್ಚ
ಮಹ್ಯಮಾವಹ ಜೀವನಂಚ ದಿಶೋ ದಿಶ . ಮಾ ನೋ ಹಿಁಸೀಜ್ಜಾತವೇದೋ
ಗಾಮಶ್ವಂ
ಪುರುಷಂ ಜಗತ್ .ಅಬಿಭ್ರದಗ್ನ ಆಗಹಿ ಶ್ರಿಯಾ ಮಾ ಪರಿಪಾತಯ ..”

ಸಾಜ್ಯಂ ತ್ರಿವರ್ತಿಸಂಯುಕ್ತಂ ವಹ್ನಿನಾಯೋಜಿತಂ ಮಯಾ .

ದೀಪಂ ಗೃಹಾಣ ಸ್ಕಂದ ತ್ವಂ ತ್ರೈಲೋಕ್ಯತಿಮಿರಾಪಹಂ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ದೀಪಂ
ಸಂದರ್ಶಯಾಮಿ ..

ಮಂತ್ರಃ-ಓಂಭೂರ್ಭುವಸ್ಸುವಃ .ತತ್ಸವಿತುರ್ವರೇಣ್ಯಂ ಭರ್ಗೋ ದೇವಸ್ಯ ಧೀಮಹಿ
.

ಧಿಯೋಯೋನಃ ಪ್ರಚೋದಯಾತ್ .ದೇವ ಸವಿತಃ ಪ್ರಸುವ .ಸತ್ಯಂ ತ್ವರ್ತೇನ
ಪರಿಷಿಂಚಾಮಿ .ಅಮೃತೋಪಸ್ತರಣಮಸಿ .ಓಂ ಪ್ರಾಣಾಯಸ್ವಾಹಾ .ಅಪಾನಾಯ
ಸ್ವಾಹಾ .

ವ್ಯಾನಾಯ ಸ್ವಾಹಾ . ಉದಾನಾಯ ಸ್ವಾಹಾ . ಸಮಾನಾಯ ಸ್ವಾಹಾ . ಬ್ರಹ್ಮಣೇ
ಸ್ವಾಹಾ .

ಮಧು ವಾತಾ ಋತಾಯತೇ ಮಧು ಕ್ಷರಂತಿ ಸಿಂಧವಃ .ಮಾಧ್ವೀರ್ನಸ್ಸಂತ್ವೋಷಧೀಃ
.

ಮಧು ನಕ್ತಮುತೋಷಸಿ ಮಧುಮತ್ಪಾರ್ಥಿವಁ ರಜಃ .ಮಧು ದ್ಯೌರಸ್ತು ನಃ ಪಿತಾ .

ಮಧುಮಾನ್ನೋ ವನಸ್ಪತಿರ್ಮಧುಮಾಁ ಅಸ್ತು ಸೂರ್ಯಃ . ಮಾಧ್ವೀರ್ಗಾವೋ
ಭವಂತು ನಃ .
ಮಧು ಮಧು ಮಧು .ಅಂಗುಷ್ಠಮಾತ್ರಃ ಪುರುಷೋಽಙ್ಗುಷ್ಠಂಚ ಸಮಾಶ್ರಿತಃ .
ಈಶಸ್ಸರ್ವಸ್ಯ ಜಗತಃ ಪ್ರಭುಃ ಪ್ರೀಣಾತಿ ವಿಶ್ವಭುಕ್ ..

ಲೇಹ್ಯಂ ಚೋಷ್ಯಂಚ ಭೋಜ್ಯಂಚ ಪಾನೀಯಂ ಷಡ್ರಸಾನ್ವಿತಂ .

ಭಕ್ಷ್ಯಶಾಕಾದಿಸಂಯುಕ್ತಂ ನೈವೇದ್ಯಂ ಸ್ಕಂದ ಗೃಹ್ಯತಾಂ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ
.....ಮಹಾನೈವೇದ್ಯಂ ನಿವೇದಯಾಮಿ ..

ಪಾನೀಯಂ ಪಾವನಂ ಶ್ರೇಷ್ಠಂ ಗಂಗಾದಿಸರಿದಾಹೃತಂ .

ದಾಹೋಪಶಮನಾರ್ಥಂ ತ್ವಂ ಸಂಗೃಹಾಣ ಷಡಾನನ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ಮಧ್ಯೇ ಮಧ್ಯೇ
ಪಾನೀಯಂ ಸಮರ್ಪಯಾಮಿ .

ಹಸ್ತಪ್ರಕ್ಷಾಳನಂ ಸಮರ್ಪಯಾಮಿ .ಪಾದಪ್ರಕ್ಷಾಳನಂ ಸಮರ್ಪಯಾಮಿ .

ಶುದ್ಧಾಚಮನೀಯಂ ಸಮರ್ಪಯಾಮಿ ..

ಪೂಗೀಫಲಸಮಾಯುಕ್ತಂ ನಾಗವಲ್ಲೀದಳೈರ್ಯುತಂ .

ಕರ್ಪೂರಚೂರ್ಣಸಂಯುಕ್ತಂ ತಾಂಬೂಲಂ ಪ್ರತಿಗೃಹ್ಯತಾಂ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ತಾಂಬೂಲಂ
ಸಮರ್ಪಯಾಮಿ ..

ಮಂತ್ರಃ- ಸೋಮೋ ವಾ ಏತಸ್ಯ ರಾಜ್ಯಮಾದತ್ತೇ .ಯೋ ರಾಜಾ ಸನ್ರಾಜ್ಯೋ ವಾ
ಸೋಮೇನಯಜತೇ .

ದೇವಸುವಾಮೇತಾನಿ ಹವೀಁಷಿ  ಭವಂತಿ .ಏತಾವಂತೋ ವೈ ದೇವಾನಾಁ ಸವಾಃ . ತ
ಏವಾಸ್ಮೈ
ಸವಾನ್ ಪ್ರಯಚ್ಛಂತಿ . ತ ಏನಂ ಪುನಸ್ಸುವಂತೇ ರಾಜ್ಯಾಯ . ದೇವಸೂರಾಜಾ
ಭವತಿ ..

ದೇವಸೇನಾಪತೇ ಸ್ಕಂದ ಸಂಸಾರಧ್ವಾಂತಭಾಸ್ಕರ .

ನೀರಾಜನಮಿದಂ ದೇವ ಗೃಹ್ಯತಾಂ ಸುರಸತ್ತಮ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ನೀರಾಜನಂ
ಸಮರ್ಪಯಾಮಿ ..

ಮಂತ್ರಃ - ಯೋಽಪಾಂ ಪುಷ್ಪಂ ವೇದ . ಪುಷ್ಪವಾನ್ ಪ್ರಜಾವಾನ್ ಪಶುಮಾನ್
ಭವತಿ .

ಚಂದ್ರಮಾ ವಾ ಅಪಾಂ ಪುಷ್ಪಂ .ಪುಷ್ಪವಾನ್ ಪ್ರಜಾವಾನ್ ಪಶುಮಾನ್ ಭವತಿ ..

ಪುಷ್ಪಾಂಜಲಿಂ ಪ್ರದಾಸ್ಯಾಮಿ ಭಕ್ತಾಭೀಷ್ಟಪ್ರದಾಯಕ .

ಗೃಹಾಣ ವಲ್ಲೀರಮಣ ಸುಪ್ರೀತೇನಾಂತರಾತ್ಮನಾ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ ಮಂತ್ರಪುಷ್ಪಂ
ಸಮರ್ಪಯಾಮಿ ..

ಯಾನಿ ಕಾನಿ ಚ ಪಾಪಾನಿ ಜನ್ಮಾಂತರಕೃತಾನಿ ಚ .

ತಾನಿ ತಾನಿ ವಿನಶ್ಯಂತಿ ಪ್ರದಕ್ಷಿಣ ಪದೇ ಪದೇ ..

ಷಡಾನನಂ ಕುಂಕುಮರಕ್ತವರ್ಣಂ ದ್ವಿಷಡ್ಭುಜಂ ಬಾಲಕಮಂಬಿಕಾಸುತಂ .

ರುದ್ರಸ್ಯ ಸೂನುಂ ಸುರಸೈನ್ಯನಾಥಂ ಗುಹಂ ಸದಾಹಂ ಶರಣಂ ಪ್ರಪದ್ಯೇ ..

ಉಮಾಕೋಮಳಹಸ್ತಾಬ್ಜ ಸಂಭಾವಿತಲಲಾಟಕಂ .

ಹಿರಣ್ಯಕುಂಡಲಂ ವಂದೇ ಕುಮಾರಂ ಪುಷ್ಕರಸ್ರಜಂ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ
ಪ್ರದಕ್ಷಿಣ ನಮಸ್ಕಾರಾನ್ ಸಮರ್ಪಯಾಮಿ ..

ಛತ್ರಂ ಸಮರ್ಪಯಾಮಿ .ಚಾಮರಂ ಸಮರ್ಪಯಾಮಿ .ದರ್ಪಣಂ ದರ್ಶಯಾಮಿ
.

ಗೀತಂ ಶ್ರಾವಯಾಮಿ .ನೃತ್ಯಂ ಕಾರಯಾಮಿ .ಆಂದೋಳಿಕಾಮಾರೋಪಯಾಮಿ .

ಅಶ್ವಮಾರೋಪಯಾಮಿ .

ಗಜಮಾರೋಪಯಾಮಿ . ಸಮಸ್ತರಾಜೋಪಚಾರ ದೇವೋಪ ಚಾರಾನ್
ಸಮರ್ಪಯಾಮಿ ..

ಅರ್ಘ್ಯದಾನವಿಧಿಃ-ಸಂಕಲ್ಪಃ-ಅದ್ಯಪೂರ್ವೋಕ್ತೈವಂ ಗುಣವಿಶೇಷಣ
ವಿಶಿಷ್ಟಾಯಾಮಸ್ಯಾಂ..... ಶುಭತಿಥೌ ಶ್ರೀವಲ್ಲೀದೇವಸೇನಾಸಮೇತ
ಶ್ರೀಸುಬ್ರಹ್ಮಣ್ಯೇಶ್ವರ ಪ್ರೀತ್ಯರ್ಥಂ ಮಯಾ ಆಚರಿತಸ್ಯ ಸುಬ್ರಹ್ಮಣ್ಯಪೂಜನಸ್ಯ
ಸಂಪೂರ್ಣಫಲಾವಾಪ್ತ್ಯರ್ಥಂ ಅರ್ಘ್ಯಪ್ರದಾನಂ ಕರಿಷ್ಯೇ .ಪಾತ್ರಸ್ಥ
ಶರ್ಕರಾಮಿಶ್ರಿತ ಕ್ಷೀರೋದಕೈಃ ಸಾಕ್ಷತಾಂಜಲಿರರ್ಘ್ಯಂ ದದ್ಯಾತ್ ..

ಶ್ರೀಗಮದ್ವಲ್ಲೀಸಮಾಯುಕ್ತ ದೇವಸೇನಾಮನೋಹರ .

ಕರುಣಾರಸಸಂಪೂರ್ಣ ಪ್ರಸನ್ನಾರ್ಘ್ಯಂ ಪ್ರಗೃಹ್ಯತಾಂ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ
ಇದಮರ್ಘ್ಯಂಂ,ಇದಮರ್ಘ್ಯಂಂ,ಇದಮರ್ಘ್ಯಂಂ ..

ಕಾರ್ತಿಕೇಯಮಹಾಬಾಹೋ ಕಾಮಿತಾರ್ಥಪ್ರದಾಯಕ .

ಭಕ್ತಪಾಲನ ದೇವೇಶ ಪ್ರಸನ್ನಾರ್ಘ್ಯಂ ಪ್ರಗೃಹ್ಯತಾಂ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ
ಇದಮರ್ಘ್ಯಂಂ,ಇದಮರ್ಘ್ಯಂಂ,ಇದಮರ್ಘ್ಯಂಂ ..

ಪರಬ್ರಹ್ಮ ಸದಾನಂದ ಪಾಪಾರಣ್ಯದವಾನಲ .

ಸುಬ್ರಹ್ಮಣ್ಯ ಸುಖಾನಂದ ಪ್ರಸನ್ನಾರ್ಘ್ಯಂ ಪ್ರಗೃಹ್ಯತಾಂ ..

ಶ್ರೀವಲ್ಲೀದೇವಸೇನಾಸಮೇತಂ ಶ್ರೀಸುಬ್ರಹ್ಮಣ್ಯೇಶ್ವರಾಯ ನಮಃ
ಇದಮರ್ಘ್ಯಂಂ,ಇದಮರ್ಘ್ಯಂಂ,ಇದಮರ್ಘ್ಯಂಂ ..

ನೀಲಕಂಠ ಮಹಾಭಾಗ ಸುಬ್ರಹ್ಮಣ್ಯಸ್ಯ ವಾಹನ .

ಇದಮರ್ಘ್ಯಂ ಪ್ರದಾಸ್ಯಾಮಿ ಸುಪ್ರೀತೋ ಭವ ಸರ್ವದಾ ..

ಮಯೂರಾಯ ನಮಃ ಇದಮರ್ಘ್ಯಂಂ,ಇದಮರ್ಘ್ಯಂಂ,ಇದಮರ್ಘ್ಯಂಂ ..

ಅನೇನಾರ್ಘ್ಯಪ್ರದಾನೇನ ಸುಬ್ರಹ್ಮಣ್ಯಸ್ಸುಪ್ರೀತಸ್ಸುಪ್ರಸನ್ನೋ ವರದೋ ಭವತು .

ಪುತ್ರಂ ದೇಹಿಯಶೋ ದೇಹಿ ಸಂಪದಂ ದೇಹಿ ಶಾಶ್ವತೀಂ .

ತ್ವಯಿ ಭಕ್ತಿಂಚ ಮೇ ದೇಹಿ ಪರತ್ರ ಚ ಪರಾಂ ಗತಿಂ ..

ಆದಿತ್ಯವಿಷ್ಣುವಿಘ್ನೇಶರುದ್ರಬ್ರಹ್ಮಮರುದ್ಗಣಾಃ .
ಲೋಕಪಾಲಾಸ್ಸರ್ವದೇವಾಶ್ಚರಾಚರಮಿದಂ ಜಗತ್ .

ಸರ್ವಂ ತ್ವಮೇವ ಬ್ರಹ್ಮೈವಮಜಮಕ್ಷರಮದ್ವಯಂ .

ಅಪ್ರಮೇಯಂ ಮಹಾಶಾಂತಮಚಲಂ ನಿರ್ವಿಕಾರಕಂ .

ನಿರಾಲಂಬಂ ನಿರಾಭಾಸಂ ಸತ್ತಾಮಾತ್ರಸ್ವರೂಪಕಂ .

ಏವಂ ತ್ವಾಂ ಮೇಘಯಾ ಬುದ್ಧ್ಯಾ ಸದಾ ಪಶ್ಯಂತಿ ಸೂರಯಃ ..
ನ ಪಶ್ಯಂತಿ ಸದಾ ಮೂಢಾಃ ಸದಾ ದುರ್ಗತಿಹೇತುತಃ .

ವಿಷ್ಣ್ವಾದೀನಿ ಸ್ವರೂಪಾಣಿ ಲೀಲಾಲೋಕವಿಡಂಬನಂ .

ಕರ್ತುಮುದ್ಯಮ್ಯ ರೂಪಾಣಿ ವಿವಿಧಾನಿ ಭವಂತಿ ಚ .

ತತ್ತದುಕ್ತಾಃ ಕಥಾಸ್ಸಮ್ಯಙ್ ನಿತ್ಯಸದ್ಗ್ತ್ಯವಾಪ್ತಯೇ .

ಭಕ್ತ್ಯಾ ಶ್ರುತ್ವಾ ಪಠಿತ್ವಾ ಚ ದೃಷ್ಟ್ವಾ ಸಂಪೂಜ್ಯ ಭಕ್ತಿತಃ .
ಸರ್ವಾನ್ಕಾಮಾನವಾಪ್ನೋತಿ ಭವದಾರಾಧನಾತ್ಖಲು .

ಮಮಪೂಜಾಂ ಸಂಪ್ರಗೃಹ್ಯ ಸುಪ್ರಸನ್ನೋ ಭವಾನಘ ..

ಚಪಲಂ ಮನ್ಮಥವಶಮಮರ್ಯಾದಮಸೂಯಕಂ .

ವಂಚಕಂ ದುಃಖಜನಕಂ ಪಾಪಿಷ್ಠಂ ಪಾಹಿ ಮಾಂ ಪ್ರಭೋ ..

ಇತಿ ಪ್ರಾರ್ಥಯೇತ್ ..

ಇತಿ ಸುಬ್ರಹ್ಮಣ್ಯಾರಾಧನಂ ಸಂಪೂರ್ಣಂ .

